MULA: Rosalam membuat sepak mula sebagai tanda bermula kejohanan Dalit Cup.

Program Living Lab @ Dalit, inisiatif
UMS bantu pembangunan komuniti

UB 16.10.2025 P.06

KOTA KINABALU: Uni-
versiti Malaysia Sabah (UMS)
bakal menjadikan kawasan
Pantai Dalit di Tuaran se-
bagai Makmal Hidup (Living
Lab) baharu universiti se-
bagai usaha untuk membantu
pembangunan pelbagaiaspek
masyarakat di kawasan itu.

Timbalan Naib Canselor
(Penyelidikan dan Inovasi)
UMS, Prof. Dr. Rosalam
Sarbatly berkata, ini ter-
masuk mengadakan program
pemindahanilmu di kawasan
berkenaan.

“UMS akan menjadikan
Dalit sebagai Living Lab
dalam usaha melaksana-
kan pelbagai aktiviti vang
boleh membantu memajukan
masyarakat setempat.

“Setiap program di kawa-
san tersebut akan dilaksana-
kan sebaiknya bagi memas-

tikan universitimampumem-
bantu dalam aspek ekonomi
dan perancangan strategik
untuk komuniti di kawasan
tersebut,” katanya.

Beliau berkata demikian
ketika mewakili Pengerusi
Lembaga Pengarah UMS,
Datuk Seri Panglima Abdul
Rahman Dahlan merasmikan
Kejohanan Bola Sepak Dalit
Cup sempena Program Liv-
ing Lab @ Dalit di Stadium
UMS.

Beliau berkata. universiti
perlu terus memainkan pe-
ranan memajukan masya-
rakat dengan mengadakan
kerjasama erat dengan komu-
niti setempat.

“Justeru, penganjuran
Dalit Cup ini menjadi salah
satu kaedah bagaimana uni-
versiti dapat membantu

menerapkan kaedah pengan-

juran sukan dalam kalangan
belia, sekali gus mewujud-
kan hubungan erat antara
universiti dan masyarakat,”
katanya.

Pada kejohanan itu, sejum-
lah tujuh pasukan yang terdiri
daripada Pasukan Tuaran
Bandar, Gayang, Berunggis,
Mengkabong, Marabahai,
Telipok dan Nongkolud be-
rentap bagi merebut tempat
sebagai juara Dalit Cup.

Hadir sama pada acara
itu Penolong Naib Canselor
(Strategik), Prof. Dr. Mo-
hammad Saffree Jeffree;
Pengarah Pusat Sukan UMS,
Ahmadi Nurdin; Penga-
rah Bahagian Perkhidmatan
Penyelidikan dan Inovasi,
Mohd. Raffie Janau; dan
Pengarah Pusat Komunikasi
Korporat, Dr. Rizal Zamani
Idris.



